
একে একে নামে মোৰ জগত উদ্ধাৰ,

স্মৰণতে কৰে পাপ সমস্ত সংসাৰ॥

যিটো কথা কওঁ সখি আত কোন চিত্ৰ,

কোটি কোটি তীৰ্থে যাক নকৰে পবিত্ৰ।

কোটি প্ৰায়চিত্ত আচৰিলে নাহি শুদ্ধি,

মোহোৰ নামেসে মাত্ৰ হোৱে মহা সিদ্ধি॥








ভাঙনি ঘোষা:-

এক দেৱ এক সেৱ কৃষ্ণসে বান্ধৱ।

প্ৰকৃতি পুৰুষ দুয়ো নিয়ন্তা মাথৱ॥








পদ:-

শুনিয়োক সৰ্ব্বজন কৃষ্ণৰ চৰিত্ৰ,

আত পৰে আন পুণ্য নাহিকে কলিত।

অন্য ধৰ্ম্ম কৃষ্ণৰ লগত গুচি গৈলা,

এক স্থানে হুয়া হৰি নামৰ মাজে ৰৈলা।

এতেকেসে নামত সমস্ত পুণ্য পাই,

জানিয়া যতনে ফুৰা হৰি নাম গাই।

নামেসে কৰিবে সৱ মনোৰথ সিদ্ধি,

জানিবাহা হৰিৰ নামেসে নৱ নিধি।

নামে তপ নামে জপ নামে যোগধ্যান,

নামে দান নামে পুণ্য কোটি তীৰ্থস্নান।

নামে ধন জন বন্ধু নামে পিতা মাতা,

নামে নিজ সুহূদ নামেসে গতি দাতা।

ইহ পৰলোকে নাম বিনে গতি নাই,

চাৰিও বেদৰ ইসে মুখ্য অভিপ্ৰায়।

হেনজানি নামৰ চৰণে চাপি ধৰা,

গৃহতে থাকিয়াসুখে সংসাৰক তৰা।

কৃষ্ণৰ নামেসে ৰাজা সমস্ত ধৰ্ম্মৰ,

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

